Cyngor Eglwysi Rhyddion Cymru
Cofnodion Cyfarfod 14 Tachwedd 2023 a gynhaliwyd yng Ngholeg y Bedyddwyr, Heol Richmond, Caerdydd.
Yn bresennol: Simon Walkling (Llywydd); Rheinallt Thomas. (Cyn Lywydd); Peter Dewi Richards Martin Spain (Trysorydd); Siôn Brynach; Gethin Rhys; Gareth Morgan Jones; Eirian Wyn; Ian Morris; Hedd Wyn Morgan; Vaughan Salisbury; Helen Jones (Ysgrifennydd); Cyfieithydd – Iola Llwyd
Ymddiheuriadau: Aled Davies; Dyfrig Rees; Brendan Mason; Dawn Mason; Irfon Roberts; Nan Powell-Davies; Judith Morris; Anna Jane Evans
1. Croeso ac Ymddiheuriadau: Croesawyd yr aelodau presennol i’w cyfarfod cyntaf wyneb yn wyneb ers Tachwedd 2019. Cyflwynodd pawb eu hunain. Cafodd Hedd Morgan o EBC, groeso i’w gyfarfod cyntaf i ddirprwyo ar ran Nan Powell-Davies.
2. Defosiwn: Cyflwynodd y Llywydd y defosiwn a gweddi wedi ei selio ar 1Thesaloniaid 1:ad1 - 3. Atgoffodd bod gweddïau Paul yn diolch am ei gydweithwyr, byddai yn annog pobl i weithio allan eu ffydd, dyfalbarhad eu gobaith a llafur eu cariad.
3. Cofnodion cyfarfod 23 Mai 2023: Derbyniwyd y Cofnodion. Ymddiheurodd yr Ysgrifennydd am adael enw Martin Spain allan o’r rhestr. Gofynnwyd i’r Cyngor ystyried anfon gwragedd fel cynrychiolwyr i’r cyfarfodydd er mwyn cydbwysedd rhywedd yn y dyfodol.
i. Materion yn codi: Dogfen gweinidogaeth ardal 
 Mae’r Ysgrifenyddion Cyffredinol yn delio gyda hwn ond araf ydy’r cynnydd. Mae Parchedig Ainsley Griffiths yn cynrychioli yr Eglwys yng Nghymru yn y trafodaethau. Mynegwyd y dylai’r Cyngor fod yn fwy positif am rannu gweinidogaeth. Nid yw’r eglwysi lleol, oherwydd eu cefndir annibynnol, o hyd mor barod i rannu eu gweledigaeth. Mae hen ddogfen ar gael ac angen ei diwygio a’i chyhoeddi ar fyrder. Awgrymodd y Llywydd bod dogfen ar Weinidogaeth Gwledig gan Grŵp Eglwysi Rhyddion Lloegr a allai fod yn ddefnyddiol i’r Ysgrifenyddion Cyffredinol ystyried.
	Pwynt gweithredu: Ysgrifennydd anfon gair at y 3 Ysgrifennydd Cyffredinol ar ran y Cyngor i holi am ddiweddariad ar y sefyllfa.



4. Adroddiad y Llywydd:
Rhoddodd y Llywydd gynllun 10 pwynt  o strategaeth ar gyfer Cyngor Eglwysi Rhyddion Cymru a Grŵp Eglwysi Rhyddion sy’n berthnasol i Gymru. Mae Caplaniaethau yn faes sy’n tyfu  ym myd iechyd a gofal cymdeithasol, y lluoedd arfog, carchardai, yr heddlu, ysgolion, colegau a phrifysgolion.
Roedd y Llywydd yn barod i gylchredeg y ddogfen. Soniwyd bod Caplaniaid Chwaraeon yn faes sy’n tyfu ac mae rôl gwerthfawr gan Parch Steve Jones sy’n gaplan gyda Chwaraeon Cymru. 
Dewis caplaniaid - Cafwyd trafodaeth ar sut oedd y gwahanol sefydliadau yn dewis ac apwyntio eu caplaniaid – nid yn unig rhai Cristnogol ond bod gwahanol grefyddau eraill gyda’u caplaniaid. Nododd y Llywydd y byddai yn cysylltu gyda Paul Rochester o GERh ar sut i oresgyn problemau sy’n bodoli yng Nghymru oherwydd datganoli. Efallai ni fyddai ffurf Lloegr yn addas yng Nghymru.
Ehangu aelodaeth – Mae eglwysi arall wedi ymuno gyda’r GERh yn Lloegr. Soniodd Helen Cameron, Llywydd presennol hyn llynedd pan ar ymweliad â’r Cyngor yn Abertawe. Mae Eglwysi yn y Gymuned – “Churches in the Community” yn eglwys newydd modern. Mae 1/3 o’r aelodau yn eglwysi Efengylaidd; 1/3 yn eglwysi mudol ac nid ydynt yn perthyn i gorff eglwysig ym Mhrydain ac mae 1/3 yn gaplaniaid. Er mwyn caniatáu i’r eglwysi newydd ymuno gyda’r eglwysi rhyddion bydd rhaid ystyried ein cyfansoddiad. Mae GERh Lloegr wedi caniatáu iddynt ymuno. Ymddiriedolwr “Churches in the Community” ydy Trevor Howard ac mae e’n ymddiriedolwr GERh. Dim ond caplaniaid sy’n perthyn i'r grŵp hyn yng Nghymru. 
Bu trafodaeth ynghylch aelodaeth gyflawn o’r CERhC ac a ddylai’r Cyngor gefnogi grwpiau llai a dysgu mwy amdanynt. Rhoddwyd enghraifft bod “Assemblies of God” yn aelodau o Cytûn. Cytunwyd dylai‘r Cyngor fod yn barod i dderbyn aelodau newydd. Holwyd am ddiddordeb grwpiau arall sy’n aelodau ond nad ydynt yn talu aelodaeth nac yn mynychu cyfarfodydd. Awgrymwyd anfon llythyr swyddogol i weld a ydynt am barhau gyda’u haelodaeth. Holwyd a oes awydd am gydweithrediad eciwmenaidd. Mynegwyd bod angen undod i sicrhau tystiolaeth leol. Mae aelodaeth hŷn yn fwy cyndyn i newid na rhai ifancach.
Roedd hi’n arferiad cyn Covid i wahodd person arbenigol i siarad ac ysbrydoli aelodau’r Cyngor oherwydd eu gwaith ac awgrymwyd dylai’r Cyngor ail gydio yn yr arferiad.
	Pwyntiau gweithredu: 1. Anfon llythyr swyddogol at aelodau sydd wedi colli cyswllt.
2. Annog darpar aelodau newydd i geisio aelodaeth o’r Cyngor.
3. Gwahodd Steve Jones i ddod i siarad â’r Cyngor am ei waith.
4. Anfon amserlen y Llywydd i wythnosolyn eglwysig  - Cennad, Tyst, Treasury. ayyb 



5. Adroddiad Cytûn
i. Croesawyd Siôn i’w gyfarfod cyntaf wyneb yn wyneb. Bu’n cyflwyno Darlith Goffa Lloyd Jones yn yr Eisteddfod Genedlaethol ym mis Awst – gweler ei araith ar safle we Cytûn. 
ii. Cyfarfodydd Dyfodol Arweinwyr Eglwysig gyda Ymddiriedolwyr Cytûn yn Amwythig mis Hydref: Mae gan Cytûn awydd i finiogi cyswllt gyda’r eglwysi ond eu bod un aelod o staff yn brin. Bu’n ddefnyddiol bod Llywydd presennol Cyngor Eglwysi Byd Eang, Dr Susan Durber yn y gynhadledd i arwain astudiaeth Feiblaidd ac roedd yn gyfarfod positif. Mynegodd bod rhaid edrych ar gyfeiriad y dyfodol a bod ganddo dîm o ymddiriedolwyr cryf a rhai ohonynt yn bresennol yn y cyfarfod. Hwn oedd y cyfarfod cyntaf ers 14 mlynedd yn yr Amwythig o arweinwyr eglwysig ac roedd yn fuddiol. Mae e’n obeithiol am y dyfodol.
Polisi Cytûn:  Mynegodd Gethin bod ymchwiliad Covid yn parhau. Yn anffodus ni fydd modiwl 11 – ein tystiolaeth ni fel eglwysi i’w glywed tan 2026. Er gall Cytûn gyhoeddi eu hadroddiad yn gyflawn cyn hynny gan ei fod yn ei feddiant. Mae Cytûn yn parhau i dderbyn adroddiadau am effeithiau Covid ar eglwysi yn ystod ac wedi’r pandemig. Mae Byddin yr Iachawdwriaeth wedi anfon adroddiad.
Apêl eglwysi Heddwch – Mae Cytûn yn gweithio mewn partneriaeth gyda Chanolfan Materion  Rhyngwladol Cymreig yn y Deml Heddwch gyda dathliadau “llythyr heddwch merched” – a anfonwyd i’r Unol Daleithiau yn 1923 ac a gafodd ei ddilyn gan lythyr oddi wrth arweinwyr eglwysi - sy’n ganrif oed yn 2025. Bu cydweithredu cyhoeddus rhwng yr Eglwys yng Nghymru, yr Anghydffurfwyr a’r Crynwyr. Mae ymatebion positif i’r llythyr oddi wrth yr enwadau sy’n bwysig i’r sefydliad fel corff. Yn ychwanegol dwedwyd bydd neges Heddwch yr Urdd yn cyfeirio at hyn yn 2024.
ii. Rôl Cysylltiadau â CYS (CYSAGau)
[bookmark: _Hlk163568539]Gweler dogfen a gylchredwyd gyda phapurau y cyfarfod Tachwedd am adroddiad gan Gethin i esbonio’r rôl. Materion i’w penderfynu – Cynigiodd Vaughan Salisbury gynrychioli CERhC i gyfarfod ar lein ar ddydd Llun 27 Tachwedd. Mynegwyd bod Awdurdodau Lleol yn gwahaniaethu yn eu dull o ddewis cynrychiolwyr gan weithiau gofyn am enwebiad o enwad. Yr awdurdod lleol sydd â’r cyfrifoldeb o ddewis ymgeisydd. Y gŵyn pennaf ydy diffyg presenoldeb y cynrychiolydd yn y cyfarfodydd. Rhybuddiwyd bod Dyneiddwyr yn gosod eu agenda yn gryf mewn cyfarfodydd a gallai pleidlais newid canlyniad y pwnc dan sylw. Codwyd cwestiwn am rôl Cytûn gyda CYSau. Dywedwyd mai cynnig arweiniad neu cynghori ydy eu gwaith. Nodwyd bod pob CYS yn adrodd am eu gwaith yn flynyddol a cheir rhestr o enwau aelodau CYSau ganddynt.
Diolchwyd i Siôn ac i Gethin am eu cyfraniad a’u gwaith gwerthfawr.
6. Hyfforddiant  -  Ni dderbyniwyd adroddiad.
7. Adroddiad Diogelu Dogfennau – Cylchredwyd yr Adroddiad ymlaen llaw. Bydd Irfon Roberts a Nerys Siddall yn anfon eu dogfennau at Rheinallt yn y dyfodol agos.
8. Adroddiadau
a)  Addysg - Cylchredwyd adroddiad.
1. Er siom ni fedr Tîm adnoddau HWB Llywodraeth Cymru dderbyn y deunydd gwrth-hilio oherwydd na fu ymgynghoriad ar y gwaith rhwng Lloegr a Chymru. Gweler pwynt 1 yn adroddiad. Diolchwyd i Vaughan a Rheinallt am eu gwaith
2. Taith – Gweler yr adroddiad
3. Dogfen Cysylltu Eglwysi ag Ysgolion – profiadau aelodau – gweler Cofnodion mis Mai. 
Pwynt 6. Dim ond 15 o EBC  ymatebodd i gais Vaughan am adborth. Daeth ag enghreifftiau i rannu er mwyn hybu eraill i ysgrifennu adroddiad tebyg o’u profiad yn eu cymunedau. Roedd yr ymatebion a gafwyd yn galonogol a’u bod yn cyfrannu at addysg yn lleol. Gwerthfawrogwyd cyfraniad Vaughan i  waith addysg CERhC. Bydd EBC yn dewis olynydd yn fuan ac awgrymwyd y byddai’r swyddog fydd yn dilyn Vaughan hefyd yn Swyddog Addysg CERhC ac yn aelod o  GERh.
b) Trysorydd - Cylchredwyd adroddiad 
Cytunwyd i dalu cyfraniad i Cytûn am eu gweinyddiaeth fel ymgynghorydd proffesiynol y Cyngor. Bydd Rôl a Disgwyliad aelodaeth i’w ystyried yng nghyfarfod Mai 2024. Apwyntiwyd yr Ysgrifennydd fel llofnodwr sieciau wrth gefn i’r Trysorydd.
c) Enwadau  
Siomwyd y Cyngor nad oedd rhai o aelodau’r enwadau wedi anfon adroddiad. 
Undeb Bedyddwyr Cymru – Ni dderbyniwyd adroddiad.
Undeb Annibynwyr Cymru – Gareth Morgan Jones.
Dangoswyd Cylchgrawn “Dyma’r Undeb”. Mae Apêl gan Cymorth Cristnogol a’r Undeb wedi ei leoli yn Columbia o’r enw “ Ffynhonnau Byw”. Mae Carwyn Siddall wedi ei benodi yn Gydlynydd yr Undeb i Hyfforddi Lleygwyr a magu Arweinwyr. Gobeithir bydd rhai yn ymdeimlo â galwad i’r Weinidogaeth yn y dyfodol. Yr Undeb fyddai yn gyfrifol am Hyfforddi. Parch Jeff Williams ydy Llywydd presennol UAC a’r Trysorydd newydd ydy Geraint Rees. Cyhoeddwyd dogfen ar Alzheimer’s llynedd. 
Methodistiaid/ Wesleaidd – Ian Morris
Mae’r Methodistiaid / Wesleaid wedi ail strwythuro. Mae un Synod dwyieithog gyda dau Gadeirydd yn bodoli. Parchedig Jennie Hurd ydy Cadeirydd Gogledd Cymru a Parchedig Andrew Charlesworth yn Ne Cymru. Clywir mwy o Gymraeg gan fod yr oedfaon yn ddwyieithog. Mae nifer o gylchdeithiau yn cael eu datblygu ar hyd y wlad. Mae’r dyfodol yn edrych yn addawol.

Eglwys Bresbyteraidd Cymru - Hedd Morgan 
Mae gwaith arloesi’n digwydd gan ymestyn allan i bobl newydd ond rhaid cadw’r ffyddloniaid hefyd. Bydd newid pobl a phaneli gweinyddu yn sicrhau arloesi. Mae EBC yn arloesi gyda arweinyddiaeth eglwysi oherwydd prinder gweinidogion ac angen cynnal y weinidogaeth. Mae rhaid dewis rhwng cadw a gwerthu rhai capeli a bod yn strategol ymarferol. Mae mwy o egni yn mynd am ofalaeth adeiladau na thyfu addolwyr. Mae’r enwad yn ymwybodol angen gofal meddwl ar weinidogion a gweithwyr. Mae cyfarfodydd arbennig yn gyfle i bobl gymdeithasu, rhannu gofid ac mae Cwnsela yn rhan o’r cynllun.
Mae prosiect Myanmar newydd orffen a’r un yng ngogledd India. Parha’r eglwys i weddïo dros yr Wcrain. Bydd linc cenhadol Cymru ac India yn cychwyn yn 2024. 
Ffederasiwn Gynulleidfaol – Martin Spain
Mae Chris Gillham wedi ymddeol. Mae gweinidog o America sef, Anthony Batterton wedi cychwyn gweinidogaeth yn Tabernacl, Hwlffordd. Mae cyfarfodydd wythnosol i gefnogi gweinidogion ar lein. Mae hyn yn gymorth – cyfle i gael sgwrs, astudiaeth Feiblaidd a gweddi. Brendon a Dawn Mason ydy cynrychiolwyr yr enwad ar CERhC.
Eglwys Unedig Ddiwygiedig – Simon Walkling
Mae adolygiad bywyd eglwys yn digwydd. Mae hyn i ddatblygu rhannu adnoddau. Mae Eglwys Unedig Ddiwygiedig yn Lloegr yn cymorthdalu hwn. Mae Cymedrolwr newydd yn cychwyn ym mis Ebrill – Parch. David Salsbury. Bydd ef yn cynrychioli EUDd ar y Cyngor yn y dyfodol.
ch) Cyngor Ysgolion Sul - Cylchredwyd adroddiad.
Diolchwyd i Aled Davies am ei waith yn gofalu am yr adnodd gwerthfawr yma.
d) Gwasanaeth Cwnsela - Ychwanegwyd fod Gwasanaeth Cwnsela i Weinidogion a’u teuluoedd a’i fod yn rhan o Adferiad - sef “Cynnal” yng Nghymru. Mae 132 o weinidogion ar eu llyfrau gan gynnwys yr Eglwys yng Nghymru, Presbyteriaid a’r Bedyddwyr. Does dim yn atal unrhyw weinidog o unrhyw enwad ofyn am gymorth. Mae’n wasanaeth amlwg ei angen. Mae swyddfa Ystafell Fyw yn Stryd Neville, Caerdydd. 
dd) Dyfodol rhai eglwysi yn Sir Benfro - Mynegwyd bod eglwysi gogledd Sir Benfro - ardal Maenclochog yn trafod eu dyfodol ac yn gobeithio trefnu uno. 
9. Grŵp Eglwysi Rhyddion – Ni dderbyniwyd adroddiad 
10. UFA 
Ystyriaeth Cadeirydd dynodedig - Does dim enw amlwg wedi dod i law. Awgrymwyd bydd rhaid i’r pwyllgor gweinyddol gyfarfod  a thrafod. Bydd Llywydd newydd yn cael ei arwisgo yn y cyfarfod ym mis Mai.
11. Cyd adroddwyd y Gras i orffen y cyfarfod.
Noder dyddiad Cyfarfod nesaf  - 23 Mai 2024   
Rhannu rhwng Coleg Bedyddwyr, Caerdydd a gwasanaeth Hybrid Zoom. Bydd hyn yn galluogi mwy o aelodau’r Cyngor i gymryd rhan. 

 
